
Acord de la Mesa del Parlament pel qual s’aprova la versió en occità (aranès) de la Llei 8/2019, del 28 de novembre, de modificació de la Llei 7/2011, de mesures fiscals i financeres, i de la Llei 20/2000, de creació de l'Institut Català de les Indústries Culturals


De conformitat amb el que disposen l’article 6.5 de l’Estatut d’autonomia de Catalunya; l’article 4 de la Llei 2/2007, del 5 de juny, del Diari Oficial de la Generalitat de Catalunya, i l’article 7 de la Llei 35/2010, de l’1 d’octubre, de l’occità, aranès a l’Aran, la Mesa del Parlament, en la sessió tinguda el dia 29 de novembre de 2022, ha aprovat la versió en occità, en varietat aranesa, de la Llei 8/2019, del 28 de novembre, de modificació de la Llei 7/2011, de mesures fiscals i financeres, i de la Llei 20/2000, de creació de l'Institut Català de les Indústries Culturals, aprovada pel Ple del Parlament en la sessió tinguda el dia 13 de novembre de 2019 i publicada en el Butlletí Oficial del Parlament de Catalunya número 477 del 27 de novembre de 2019, i en el Diari Oficial de la Generalitat de Catalunya número 8014, del 2 de desembre de 2019, el text de la qual es reprodueix a continuació, a l’efecte que es publiqui en el Diari Oficial de la Generalitat de Catalunya i s’hi inclogui el número i la data de la llei publicada, i també la fórmula de promulgació.

Palau del Parlament, 29 de novembre de 2022


El secretari primer	La vicepresidenta primera
	en funcions de presidenta






Ferran Pedret i Santos	Alba Vergés i Bosch


Lei 8/2019, deth 28 de noveme, de modificacion dera Lei 7/2011, de mesures fiscaus e financères, e dera Lei 20/2000, de creacion der Institut Catalan des Indústries Culturaus
Tram. 202-00064/12



Preambul

Era Lei 7/2011, deth 27 de junhsèga, de mesures fiscaus e financères, creèc eth Burèu de Supòrt ara Iniciativa Culturau damb er objectiu de concentrar es iniciatives de supòrt e foment deth departament competent en matèria de cultura e des entitats adscrites.

Atau madeish, era Lei 20/2000, deth 29 de deseme, de creacion der Institut Catalan des Indústries Culturaus, atribuïc ad aguesta entitat era foncion d’impulsar era creativitat artistica e era produccion, era distribucion e era difusion de contienguts culturaus, mejançant eth desvolopament des empreses culturaus, e tanben fomentar eth consum culturau e era ampliacion de mercats entara cultura catalana, pera quau causa ei facultada entà concedir ajuts as empreses culturaus e facilitar-les er accés a linhes especiaus de credit.

Era Lei 20/2000 recuelh en preambul era importància des indústries culturaus coma via entà garantir era preséncia de productes culturaus pròpris, ei a díder, de presentar era creativitat e eth punt d’enguarda pròpris en mercat culturau universau. Eth madeish prembul hig que, pendent qu’en determinadi sectors era indústria catalana a un bon nivèu de desvolopament, en d’auti camps, coma eth culturau, cau hèr un esfòrç entà incrementar eth potenciau dera produccion industriau catalana. Atau madeish, es transformacions tecnologiques qu’impacten enes indústries culturaus justifiquen tanben era adopcion de politiques publiques que promòiguen era consolidacion dera indústria catalana enes sectors en qué ei ben desvolopada e ne faciliten er enfortiment enes encastres a on sigue de besonh.

Era realitat que motivèc en sòn dia era creacion der actuaument nomentat Institut Catalan des Empreses Culturaus contunhe vigent aué. Era societat cambianta deth sègle XXI situe es desparièrs sectors culturaus deuant eth rèpte constant d’auer-se d’adaptar ara evolucion tecnologica e ara variacion enes costums de consum des productes culturaus. Cau, donques, qu’es poders publics contunhen amiant a tèrme accions de desvolopament deth talent culturau e des empreses que lo promòn e l’impulsen, damb era collaboracion des sectors implicadi, entà assegurar era innovacion de besonh ara ora de definir es politiques de supòrt as empreses culturaus, entà contunhar reforçant eth teishit empresariau en aguest encastre.

Er Institut Catalan des Empreses Culturaus dispòse de dus organs de govèrn, eth Conselh Generau e eth Conselh d’Administracion, que compden damb era implicacion e era participacion des agents des desparièrs sectors culturaus includidi en encastre competenciau der Institut, coma er audiovisuau, es arts sceniques, era musica, eth libre, es arts visuaus e era cultura digitau.

Eth hèt qu’eth Conselh d’Administracion, organ qu’apròve es bases reguladores des ajudes, dispòse de respresentants des diuèrsi sectors des empreses culturaus permet ar Institut Catalan des Empreses Culturaus auer un coneishement des besonhs des sectors e dessenhar es politiques culturaus de besonh entà acompanhar eth sector empresariau culturau catalan en sòn desvolopament e creishement, e tanben era implicacion d’aguest a compdar d’un trabalh conjunt e de corresponsabilitat.

Des dera sua creacion, er Institut Catalan des Empreses Culturaus a demostrat qu’ei un esturment avient entà arténher es objectius que li atribuís era nòrma e qu’eth sector d’activitat qu’abaste requerís. Per aguest motiu, era disposicion transitòria quatau dera Lei 7/2011, deth 27 de junhsèga, de mesures fiscaus e financères, a estat modificada en diuèrsi viatges (pera Lei 1/2016, deth 8 de junh, de modificacion dera Lei 7/2011, de mesures fiscaus e financères; pera Lei 2/2014, deth 27 de gèr, de mesures fiscaus, administratives, financères e deth sector public, e pera Lei 11/2011, deth 29 de deseme, de reestructuracion deth sector public entà agilitar era activitat administrativa), entà endarrerir era data en qué es foncions que li son atribuïdes restacades damb eth foment, era aprobacion de bases de subvencions, convocacions e autrejament d’ajudes relatives as empreses culturaus catalanes siguen assumides peth Burèu de Supòrt ara Iniciativa Culturau.

Escatz, donques, atribuïr de manèra definitiva es foncions nomentades ar Institut Catalan des Empreses Culturaus, pr’amor que pogue contunhar amiant a tèrme es sues foncions atau coma a hèt enquia aguest moment.

Atau madeish, damb aguesta lei s’amplien es iniciatives excludides der objècte deth Burèu de Supòrt ara Iniciativa Culturau, pr’amor que se n’exceptuen es aportacions e es subvencions as entitats participades pera Generalitat damb cargue a partides nominatives e es prèmis de competéncia deth departament competent en matèria de cultura.

Fin finau, se profite era reforma entà incorporar as organs de govèrn der Institut Catalan des Empreses Culturaus un representant deth Conselh Nacionau dera Cultura e des Arts, entitat creada en 2008 e adscrita ath departament competent en matèria de cultura qu’a per objècte velhar peth desvolopament dera activitat culturau, collaborar en ordenament dera politica culturau en çò que hè ara creacion artistica e intervier ena politica de supòrt ara creacion artistica e culturau. Atau madeish, se torne ara redaccion originau dera Lei der Institut Catalan des Empreses Culturaus en sens d’exigir explicitament qu’en Conselh Generau d’aguesta entitat i age un vocau en representacion des trabalhadors der encastre dera creacion e des empreses culturaus.



Article 1. Modificacion der article 78 dera Lei 7/2011

Se modifique er apartat 2 der article 78 dera Lei 7/2011, deth 27 de junhsèga, de mesures fiscaus e financères, que demore redigit dera manèra següenta:

«2. Eth Burèu de Supòrt ara Iniciativa Culturau a coma objècte concentrar es iniciatives de supòrt e foment deth departament competent en matèria de cultura e des entitats adscrites. S’excludissen es iniciatives següentes: 
»a) Es que siguen competéncia der Institut Catalan des Empreses Culturaus.
»b) Es aportacions e es subvencions as entitats participades pera Generalitat damb cargue a partides nominatives.
»c) Es prèmis de competéncia deth departament competent en matèria de cultura.»



Article 2. Modificacion der article 5 dera Lei 20/2000

Se modifique era letra c der article 5.1 dera Lei 20/2000, deth 29 de deseme, de creacion der Institut Catalan des Indústries Culturaus, que demore redigida dera manèra següenta:

«c) I a d’auer vocaus en representacion, aumens, des departaments competents en matèria de cultura, lengua, indústria, comèrç, economia, naues tecnologies e radiodifusion e television; deth Conselh Nacionau dera Cultura e des Arts; dera Corporacion Catalana de Mejans Audiovisuaus; des entitats representatives des entitats locaus, e d’organizacions representatives des diuèrsi sectors dera creacion e des empreses culturaus, includides es des trabalhadors.»



Article 3. Modificacion der article 6 dera Lei 20/2000

Se modifique er apartat 1 der article 6 dera Lei 20/2000, deth 29 de deseme, de creacion der Institut Catalan des Indústries Culturaus, que demore redigit dera manèra següenta:

«1. Eth Conselh d’Administracion der Institut Catalan des Empreses Culturaus ei integrat per catorze membres, segon era composicion que se determine per reglament.
»a) Ei presidit peth secretari o secretària generau de Cultura.
»b) I a d’auer ueit vocaus en representacion des departaments dera Administracion dera Generalitat, un vocau en representacion deth Conselh Nacionau dera Cultura e des Arts, un vocau en representacion dera Corporacion Catalana de Mejans Audiovisuaus e tres vocaus en representacion des diuèrsi sectors dera creacion e des empreses culturaus.
»c) Es vocaus deth Conselh d’Administracion auràn d’èster ratificadi peth Conselh Generau.»



Disposicion derogatòria

Se deròguen es disposicions següentes: 

a) Er apartat 2 dera disposicion transitòria quatau dera Lei 7/2011, deth 27 de junhsèga, de mesures fiscaus e financères.
b) Era disposicion finau siesau dera Lei 2/2014, deth 27 de gèr, de mesures fiscaus, administratives, financères e deth sector public.
c) Era disposicion transitòria prumèra deth Decrèt 7/2012, deth 10 de gèr, peth quau s’apròven es Estatuts deth Burèu de Supòrt ara Iniciativa Culturau.



Disposicions finaus

Prumèra. Entrada en vigor

Aguesta lei entre en vigor londeman d’auer estat publicada en Diari Oficial de la Generalitat de Catalunya.


Dusau. Assignacions damb cargue as pressupòsti dera Generalitat

Es precèptes d’aguesta lei que compòrten despenes damb cargue as pressupòsti dera Generalitat an efèctes a compdar dera entrada en vigor dera Lei de pressupòsti corresponenta ar exercici pressupostari immediatament posterior ara entrada en vigor d’aguesta lei.

